ԱՄՓՈՓԱԹԵՐԹ

Հայաստանի Հանրապետության կարիքների համար ինսուլին դեղի գնման 2013-2019 թվականների գործընթացը կազմակերպելու և Հայաստանի Հանրապետության կառավարության 2013 թվականի հունիսի 20-ի 663-ՆԳ որոշումն ուժը կորցրած ճանաչելու մասին ՀՀ կառավարության որոշման նախագծի կարծիքների
	Հ/Հ
	Առարկության, առաջարկության հեղինակը,գրության ստացման ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխություններ

	1.
	1.Ֆինանսների նախարար
	Նախագծով նախատեսվում է գնումն իրականացնել ՀՀ կառավարության 2011թ. փետրվարի 10-ի N 168-Ն որոշման 32-րդ կետի 5-րդ մասի համաձայն` գնումը անհետաձգելի և (կամ) հրատապ լինելու պայմանով, որը մեր կարծիքով հիմնավորված չէ, ուստի եթե կա պահանջ վերանայելու ՀՀ անունից <<Սանոֆի Ավենտիս>> ընկերության հետ կնքված պայմանագիրը` առաջարկում ենք նախապես կատարել շուկայի ուսումնասիրություն և (կամ) կազմակերպել համապատասխան գնման ընթացակարգ` հրավիրելով նաև օտարերկրյա արտադրող ընկերություններ:
Միաժամանակ հայտնում ենք, որ ՀՀ կառավարության կողմից գնումը անհետաձգելի համարելու վերաբերյալ որոշում կարող է կայացվել, եթե նման նախագծի հետ մեկտեղ ՀՀ կառավարության քննարկմանը կներկայացվի տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը:

Ձեր ուշադրությունն ենք հրավիրում այն փաստին, որ <<Սանոֆի Ավենտիս>> ընկերության հետ կնքված պայմանագրի համաձայն դեղորայքի մատակարարման գինը ներառում է մինչև Երևան (CIP Երևան) բոլոր ծախսերը (այդ թվում` մաքսազերծման և տեղափոխման), իսկ ներկայացված նախագծից չի երևում թե ապրանքը որտեղ է գնվում (մատակարարվում), ուստի փաստացի խնայողությունը կարող են հաշվարկվել միայն հստակեցնելիս այդ մատակարարման պայմանները:
Միաժամանակ խնդրում ենք ՀՀ ֆինանսների նախարարություն ներկայացնել տեղեկատվություն` նախագծին կից ներկայացված հիմնավորման մեջ նշված <<ներգրավված կազմակերպությունների ոչ կայուն, հաճախ անպատասխանատու վարքագծի պատճառով գործընթացը խոչընդոտած, բարձր գնային առաջարկներ ներկայացրած, ինչպես նաև պայմանագիր կնքելուց հրաժարված>> մասնակիցների կողմից թույլ տված և արձանագրված բոլոր դեպքերի վերաբերյալ և դրանց հիմքերը:


	 Նկատի ունենալով, 2013 թվականի վերջին եռամսյակում ինսուլինի լրացուցիչ քանակների հրատապ անհրաժեշտությունը, ինչպես նաև այն, որ «Նովո-Նորդիսկ Ա/Ս» սահմանափակ պատասխանատվությամբ ընկերությունը ինսուլինի գնման էականորեն ավելի ցածր գին է առաջարկել, քան Սանոֆի Ավենտիս ընկերությունը, առաջարկվում է գնումը կազմակերպել «Նովո-Նորդիսկ Ա/Ս» սահմանափակ պատասխանատվությամբ ընկերությունից: Տեղեկացնում եմ,որ  Նովո-Նորդիսկ Ա/Ս» սահմանափակ պատասխանատվությամբ ընկերությունը դանիական ընկերություն է, որը ՀՀ առողջապահության կողմից կազմակերպված հարցմանը ի պատասխան,  ինսուլինի համար առաջարկել է ամենացածր գինը:
Ընդունվել է ի գիտություն: Անհրաժեշտ նյութերը կներկայացվեն ՀՀ կառավարություն:
«Նովո-Նորդիսկ Ա/Ս» սահմանափակ պատասխանատվությամբ ընկերության հետ նախատեսվում է պայմանագիրը կնքել նույն CIP Երևան, Ինկոթերմս 2010 պայմաններով, որը ինչպես Սանոֆի Ավենտիս ընկերության պարագայում, գնորդի վրա է թողնում ԱԱՀ վճարումը: Նկատի ունենալով, որ «Նովո-Նորդիսկ Ա/Ս» սահմանափակ պատասխանատվությամբ ընկերության առաջարկած գները էականորեն ցածր են, դեղի գնման գործընթացում կապահովվի փաստացի խնայողություն:
Ընդունվել է ի գիտություն:


	

	2.
	ՀՀ արդարադատության նախարար
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3.  Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են: 
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանում անհրաժեշտ է նշել ՀՀ կառավարության 2011 թվականի փետրվարի 10-ի N 168-Ն որոշման կրճատ անվանումը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջները:

7. Նախագիծն անհրաժեշտ է համապատասխանեցնել սույն եզրակացության 6-րդ կետին:

Միաժամանակ հայտնում ենք, որ անհրաժեշտ է «Հայաստանի Հանրապետության պաշտոնական տեղեկագրում» հրապարակել Հայաստանի Հանրապետության կառավարության 2013 թվականի հունիսի 20-ի թիվ 663-ՆԳ որոշումը, որը սույն թվականի հուլիսի 1-ից գաղտնազերծվել է: Հիշյալ առաջարկությունը համապատասխանում է «Իրավական ակտերի մասին» ՀՀ օրենքի 46-րդ հոդվածի պահանջներին, որոնց համաձայն՝ իրավական ակտերն ուժի մեջ են մտնում միայն պաշտոնական հրապարակումից հետո:

	1.----------------------------

2.--------------------------------

3.-------------------------------

4.-------------------------------

5.------------------------------

6.Առաջարկությունն ընդունվել է:

Կատարվել է համապատասխան փոփոխություն:

7.Առաջարկությունն ընդունվել է:

Ընդունվել է ի գիտություն:

